
Ed. 788. Lög

um bráðabirgða-ungmennafræðslu i Reykjavik.

(Afgreidd frá Ed. 16. april).

1. gr.
Stofna skal ungmennaskóla i Reykjavik, er veiti alm enna fræðslu, 

bóklega og verklega, bæði piltum og stúlkum .

2. gr.
Tvær ársdeildir skulu vera í skólanum . Með leyfi stjórnarráðsins má 

bæta við fram baldsnám i hinn þriðja vetur í tilteknum hagnýtum námsgreinum.

3. gr.
Námsgreinar i skólanum skulu vera þessar: Islenska, norðurlandam ál, 

enska, bókmentafræði, saga, landafræði, náttúrufræði, hagfræði, fjelagsfræði, 
reikningur, söngur, teikning, iþróttir og, eftir þvi sem við verður komið, stein- 
smiði, trjesmiði, járnsm iði, netabæting, einfaldur fatasaum ur og matreiðsla. 
U ndanþágur má skólastjóri veita nem endum  i einstökum nám sgreinum, eftir 
þvi sem áhugi og hæfileikar benda til.

4. gr.
Við skóla þennan skipar stjórnin tvo fasta starfsmenn, skólastjóra og 

einn kennara. Skal skólastjóri jafnan njóta sömu launakjara og forstöðu- 
m aður kennaraskólans, en kennarinn sömu launakjara og fastir kennarar 
sama skóla. Laun þeirra greiðast ú r rikissjóði.



5. gr.
Þriggja m anna skólanefnd hefir yfirstjórn skólans. Bæjarstjórn Reykja- 

víkur kýs með hlutfallskosningu tvo til þriggja ára, og fræðslumálastjórnin 
skipar hinn þriðja, sem jafnfram t er form aður nefndarinnar, til jafnlangs tíma. 
Skólanefndin starfar endurgjaldslaust.

6. gr.
Skólastjóri hefir á hendi daglega stjórn skólans, ræ ður stundakennara 

og skiftir verkum  með þeim. Skólanefnd sem ur reglugerð fyrir skólann um 
kenslu, próf og fl., er fræðslumálastjórnin staðfestir. Skólanefnd skal ennfrem- 
ur undirbúa byggingu nauðsynlegra húsa fyrir skólann, ráða með skólastjóra 
bóka- og áhaldakaupum  og annast fjárstjórn skólans.

7. gr.
Fyrir hverja 20 nem endur, er njóta ekki minni kenslu en 24 stundir 

á viku hverri, greiðist í skólasjóð ú r rikissjóði 1500 krónur og jafnmikið úr 
bæjarsjóði Reykjavikur. Sömu aðiljar leggja fram til helminga andvirði efnis 
við vinnukensluna. Fræðslum álastjórnin ákveður, að fengnum tillögum skóla- 
nefndar, skólagjöld nemenda, er renna i skólasjóð.

8. gr.
Skólaárið er frá 1. okt. til 1. mai.

9. gr.
Lög þessi öðlast þegar gildi.


